
A.L. 147 tal-2022

ATT DWAR L-EDUKAZZJONI
(Kap. 327)

Ir-Regolamenti tal-2022 biex jemendaw ir-Regolamenti 
tal-Eżami għaċ-Ċertifikat tal-Matrikola

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikolu 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2022 biex
jemendaw ir-Regolamenti tal-Eżami għaċ-Ċertifikat tal-Matrikola u għandhom 
jinqraw u jinftiehmu bħala ħaġa waħda mar-Regolamenti tal-2013 tal-Eżami għaċ-
Ċertifikat tal-Matrikola, ippubblikati bħala Avviż Legali 133 tal-2013, li minn hawn 
‘il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw għall-eżamijiet li jsiru f’Jannar
2024 jew wara.

L-Emenda għar-regolament 4 tar-regolamenti prinċipali

3. Minflok il-paragrafu (1) tar-regolament 4 tar-regolamenti prinċipali għandu
jidħol dan li ġej:

“4.(1) L-Eżami huwa offrut f’firxa wiesgħa ta’ suġġetti kif ġej: 

L-Ewwel Grupp: il-Malti, il-Franċiż, il-Ġermaniż, il-Grieg, l-Għarbi, l-Ingliż, 
l-Ispanjol, il-Latin, ir-Russu, it-Taljan;
It-Tieni Grupp: l-Accounting, l-Ekonomija, il-Filosofija, il-Ġeografija, l-Istorja, 
l-Istudji Klassiċi*, il-Marketing, il-Psikoloġija*, is-Soċjoloġija, it-Tagħlim Reliġjuż;
It-Tielet Grupp: il-Bijoloġija, il-Computing, il-Fiżika, il-Kimika, il-Matematika 
Applikata (il-Mekkanika), il-Matematika Pura, ix-Xjenza Ambjentali*;
Ir-Raba Grupp: l-Arti, l-Edukazzjoni Fiżika*, l-Engineering Drawing, il-Home 
Economics and Human Ecology, l-Information Technology, il-Komunikazzjoni 
Grafika, il-Mużika, it-Theatre and Performance*;
L-Oqsma tal-Għerf*.
* offrut biss fil-Livell Intermedju.”

L-Emenda għar-regolament 7 tar-regolamenti prinċipali

4. Minflok il-paragrafu (2) tar-regolament 7 tar-regolamenti prinċipali għandu
jidħol dan li ġej:

“(2) Id-Direttur Eżekuttiv jista’, fid-diskrezzjoni tiegħu, jilqa’ applikazzjonijiet 
għar-reġistrazzjoni għall-Ewwel u t-Tieni Sessjoni f’data aktar tard wara li jsir ħlas 
ieħor addizzjonali.”

L-Emenda għar-regolament 9 tar-regolamenti prinċipali

5. Minflok il-paragrafu (1) tar-regolament 9 tar-regolamenti prinċipali għandu
jidħol dan li ġej:

“9. (1) Il-kandidati  bi ħtiġijiet speċjali jistgħu jingħataw l-għażla li jkunu 
eżentati milli jiġu eżaminati f’komponent partikulari tal-eżami, bħalma huma 
eżami orali jew prattiku. Meta l-kandidati jaċċettaw l-għażla u x-xogħol tagħhom 
jingħata marka pro rata biex tagħmel tajjeb għall-komponent nieqes, iċ-Ċertifikat 
tagħhom ikollu dikjarazzjoni kif ġej:

‘Arranġamenti speċjali kienu magħmula biex il-kandidat ikun evalwat f’dan 
is-suġġett.  Id-dettalji jistgħu jinkisbu mingħand id-Direttur Eżekuttiv.’

